LIG]
Nit. 20/2025

PER PAKETEN E MALEVE

Né mbéshtetje té€ neneve 78, 81, pika 1, 83, pika 1, dhe 155 té Kushtetutés, me propozimin e
Késhillit t&é Ministrave,

KUVENDI
I REPUBLIKES SE SHQIPERISE

VENDOSI:

KREU I
DISPOZITA TE PERGJITHSHME

Neni 1
Qéllimi

Ky ligj ka pér géllim térhegjen e investimeve dhe nxitjen e zhvillimit ekonomik apo turistik né
zonat me pérparési zhvillimin e ekonomisé malore, pérmes kalimit t€ pronésisé sé pronés sé
paluajtshme shtetérore tek individét dhe/ose personat fiziké e juridiké posedues jopronar me
destinacion investimin né projekte q¢ mundésojné rimékémbjen ekonomike, nxitjen e punésimit
né zoné, pérmirésimin e kushteve té jetesés, shfrytézimin eficient té€ burimeve natyre, mbrojtjen e
ckosistemit dhe vlerave territoriale, né pérputhje me parimet e transparencés dhe mbrojtjes sé
interesit publik.

Neni 2
Objekti

Objekti 1 kétij ligji &éshté pércaktimi i procedurave, kritereve, rregullave dhe afateve
procedurale pér miratimin dhe zhvillimin e zonave me pérparési zhvillimin e ekonomisé malore,
procedurave té kalimit té€ pronésisé sé¢ pronés s¢ paluajtshme shtetérore te poseduesit jopronaré
me ¢mim simbolik 1 (nj€) euro, si dhe rregullave specifike pér investitorét, duke garantuar
pérdorimin e saj pér investime té€ géndrueshme dhe zhvillimin e territorit.

Neni 3
Pérkufizimet

Né kuptim té kétij ligji, termat e méposhtém kané kéto kuptime:

a) “Kontrata e kalimit té pronésisé¢” éshté marréveshja e lidhur ndérmjet palés shitése té
pasurisé sé paluajtshme shtetérore, té pérfagésuar nga titullari i ministrisé pérgjegjése pér
ckonominé apo personi i autorizuar prej tij, né cilésiné e pronarit shtet, dhe pala blerése, e
pérfaqésuar nga poseduesi jopronar, emri i té cilit figuron né kartelén e pasurisé sé paluajtshme
shtetérore si posedues jopronar i pasurisé, me objekt kalimin e pronésisé pérmes shitjes me
tarifén simbolike 1 (njé) euro;

b) “Investitor” éshté personi fizik ose juridik, i regjistruar né regjistrin tregtar, né pérputhje
me legjislacionin vendas ose té huaj, sipas rastit, qé kryen njé investim né pérputhje me



parashikimet e kétij ligji dhe paraqget kérkesé né marréveshje me poseduesin jopronar pér
realizimin e njé projekti investimi,

) “Poseduesi jopronar” éshté individi, personi fizik ose juridik i identifikuar gjaté zbatimit té
dispozitave té kétij ligji, 1 cili ka ushtruar dhe ushtron posedim té vazhdueshém dhe té
pandérpreré prej t€ paktén 10 (dhjeté) vijetésh mbi pasuriné e paluajtshme shtetérore, duke e
pérdorur até sikur té ishte ai pronari i saj. Pér géllime té kétij ligji, konsiderohen posedues
jopronaré edhe ata individé qé nuk e pérdorin pasuriné, por vértetojné lidhjen e tyre me pasuriné
pér té cilén nuk jané pajisur me titull pronésie sipas legjislacionit né fuqi dhe kérkojné ta
zhvillojné até népérmjet njé investimi;

¢) “Zoné me pérparési zhvillimin e ekonomisé malore” (né vijim zoné zhvillimi) éshté zona e
miratuar sipas kétij ligji, e cila pér shkak té karakteristikave qé ofron peizazhi, burimet natyrore,
trashégimia kulturore apo térésisé sé aktiviteteve né natyré qé ofrojné, pérbéjné potencial pér
zhvillimin e eckonomisé dhe nxitjen e investimeve, té cilat mund té arrihen pérmes njé
mbéshtetjeje té€ posacme, me géllim rimékémbjen ekonomike, nxitjen e punésimit, pérmirésimin
e kushteve té jetesés, shfrytézimin me eficiencé té burimeve té natyrés, mbrojtjen e ekosistemit,
té vlerave territoriale, konsolidimin e marrédhénieve té pronésisé, lehtésimin e procedurave
administrative, té aplikimit té instrumenteve ekonomike té favorshme, me qéllim nxitjen e
investimeve dhe diversifikimin e ckonomisé malore, né pérputhje me parimet
ndérkombétare/bashkékohore pér zhvillimin né zonat malore.

Neni 4
Pércaktimi i zonave me prioritet zhvillimi

1. Ministri pérgjegjés pér pushtetin vendor, me kérkesé té argumentuar té€ bashkisé
kompetente, mund t’i propozojé Késhillit t¢ Ministrave shpalljen e territorit t€ bashkisé apo té
pjesés malore té atij territori si zoné zhvillimi. Vendimi i Késhillit t€¢ Ministrave pérmban kufijté e
zonés dhe llojet e aktiviteteve qé miratohen pér t'u zhvilluar sipas kétij ligji né até zoné.

2. Kérkesa pér shpalljen e zonés sé zhvillimit motivohet kryesisht nga nevoja pér nxitjen dhe
realizimin e potencialit té zhvillimit ekonomik, industrial apo turistik té zonés. Kjo kérkesé
argumentohet me praniné e poseduesve jopronaré né territorin e zonés, si dhe me véshtirésité e
hasura né dhénien e akteve té€ zhvillimit té territorit (leje zhvillimi dhe ndértimi) né raport me
pjesén tjetér té territorit, si pasojé e mosrregullimit t€ marrédhénieve juridike té pronésisé private
mbi tokén.

3. Pas shpalljes sé zonés s¢ zhvillimit, Agjencia Shtetérore e Kadastrés (né vijim ASHK-ja)
fillon menjéheré procedurén e regjistrimit fillestar té€ zonave kadastrale, qé pérfshihen né zonén
pér zhvillim, nése kéto procedura nuk jané kryer mé paré, né pérputhje me rregullat e
parashikuara né legjislacionin né fuqi pér kadastrén. Kur zona i éshté nénshtruar mé paré
regjistrimit fillestar, nése éshté e nevojshme, ASHK-ja kryen procedurat pér pérmirésimin e
regjistrit t€ pasurive té paluajtshme, sipas té njéjtit legjislacion.

4. Rregullat e hollésishme pér dokumentacionin dhe procedurén e shpalljes sé€ zonés prioritare
té zhvillimit pércaktohen me udhézimin e ministrit pérgjegjés pér pushtetin vendor.

KREU II
PROCEDURA E NJOHJES SI POSEDUES JOPRONAR

Neni 5
E drejta pér t’u njohur “posedues jopronar”

Pas shpalljes s¢ zonés sé zhvillimit, subjekteve (persona fiziké, juridiké apo individé), qé
zotérojné pa titull pronésie pasuri shtetérore brenda késaj zone, u lind e drejta t€ njihen si
“posedues jopronaré”, me vendim té késhillit bashkiak pérkatés, sipas procedurés sé kétij kreu.



Neni 6
Kérkesa

1. Pas hyrjes né fuqi té€ vendimit t€¢ Késhillit t&¢ Ministrave, qé shpall zonén e zhvillimit,
subjektet paragesin aplikimin prané njésisé sé vetéqeverisjes vendore pér njohjen si posedues
jopronaré, t€ shoqéruar me plan rilevimi té sipérfaqes sé poseduar, t€ hartuar nga njé ekspert
gjeodet 1 licencuar.

2. Poseduesi jopronar bashkangjitur kérkesés paraqet edhe dokumentacion provues ose
informacion pér kété posedim, pér cilésité e pércaktuara né shkronjén “c”, té nenit 3, nése ka té
tillé, si vijon, por pa u kufizuar né:

a) dokumentacion tatimor pér aktivitet ekonomik mbi pronén;

b) fatura té shérbimeve té lidhura me pronén;

¢) deklarata/déshmi nga banorét dhe autoritetet vendore qé konfirmojné pérdorimin e
vazhdueshém dhe té pandérpreré prej té paktén 10 vitesh t€ pronés;

¢) fotografi, ortofoto ose prova té tjera materiale qé vértetojné posedimin; ose

d) dokumentacionin qé vérteton lidhjen e tij me pasuriné.

3. Mungesa e dokumentacionit pér posedimin nuk pezullon procedurén administrative pér
njohjen e tij si “posedues jopronar” dhe nuk passjell rrézimin e kérkesés pér sa kohé qé nuk
paragiten prova apo pretendime nga té tretét pérgjaté afatit té afishimit publik sipas pércaktimeve
né nenin 10 té kétij ligji dhe nése nuk rezulton problematiké me gjendjen juridike té pasurisé
gjaté procesit té verifikimit, sipas nenit 7 té kétij ligji.

4. Rregullat e hollésishme pér ményrén e paraqitjes sé aplikimit dhe procedurat e brendshme
administrative pér zbatimin e kétij neni prané bashkive pércaktohen me udhézim té kryetarit té
bashkisé, né varési té rrethanave té€ posagme té secilés zoné.

Neni 7
Verifikimet qé kryhen nga bashkia

1. Bashkia kompetente brenda 30 (tridhjeté) ditéve nis evidentimin né terren té sipérfageve,
objekt té kérkesave t€ administruara, duke verifikuar gjendjen e posedimit té pasurisé nga
subjektet, pér té cilén mban procesverbalin pérkatés.

2. Krahas evidentimit né terren, bashkia kérkon informacion pér gjendjen juridike té pasurisé,
faktin nése pérfshihet né proceset kalimtare té pronésisé, si dhe pér faktin nése ajo éshté
inventarizuar apo jo nga Agjencia Shtetérore e Kadastrés. Gijithashtu, kérkon informacion nga
Agjencia e Trajtimit té€ Pronave pér faktin nése pér sipérfagen ka ose jo vendim pér kthimin ose
kompensimin fizik né favor té ish-pronaréve, sipas legjislacionit pérkatés. Kéto institucione
duhet t'i kthejné pérgjigje bashkisé brenda 20 (njézet) ditéve nga administrimi i kérkesés sipas
legjislacionit né fuqi.

Neni 8
Kriteret e lidhura me pronén

1. Sipérfagja e pronés, objekt 1 kérkesés sé subjektit, pavarésisht llojit té saj, duhet té plotésojé
njékohésisht kéto kritere:

a) t€ jeté pasuri shtetérore. Objekt 1 procedurave sipas kétij ligji jané edhe tokat né pronési
shtetérore, g€ jané inventarizuar né pérgjegjési administrimi t€ institucioneve gendrore, si dhe ato
qé€ jané transferuar né pronési ose né pérdorim te njésité e vetéqeverisjes vendore, me kusht qé
sipérfagja e pretenduar nga subjekti t&€ mos pérfshijé gjurmén e objekteve shtetérore. Né kéto
raste, procedura sipas kétij kreu vijon pas martjes sé pélgimit nga institucioni administrues.
Pérjashtimisht, trajtohen sipas kétij ligji edhe rastet e sipérfageve qé figurojné né pronési
shtetérore né regjistrin e pasurive té paluajtshme, por pér té cilat subjekti kérkues disponon



dokumentacion pronésie té patregjistrueshém sipas Kodit Civil dhe/ose legjislacionit né fugi pér
kadastrén, me kusht qé pér tokén té mos keté njékohésisht edhe tituj pronésie té té tretéve, qofté
edhe té paregjistrueshém;

b) té mos jeté proné publike e patjetérsueshme. Né kuptim té kétij ligji dhe té legjislacionit né
fuqgi pér pronat e paluajtshme té shtetit, llojet e pasurisé “pyll”, “kulloté” “livadh” nuk jané té
patjetérsueshme dhe mund t’u nénshtrohen procedurave té kalimit té pronésisé sipas kétij ligji;

c) nuk i shérben operacionalitetit t&¢ Forcave t&¢ Armatosura, sipas legjislacionit né fuqi pér
pushtetet dhe autoritetet e drejtimit e té komandimit té Forcave té Armatosura né Republikén e
Shqipérisé;

¢) t€ mos réndojné mbi té té drejta reale té té tretéve;

d) té mos jeté objekt i procedurave té fitimit té pronésisé sipas ligjit nr. 20/2020 dhe ligjeve té
tjera t€ posagme, qé parashikojné fitimin e pronésisé népérmjet procedurave administrative.
Rastet kur, bazuar né legjislacionin e mésipérm, jané marré vendime pér rrézimin e kérkesés sé
kalimit té pronésisé, trajtohen né pérputhje me parashikimet e kétij ligji;

dh) t€ mos jeté marré pér t€ vendimi i kthimit ose i kompensimit fizik té ish-pronaréve, sipas
legjislacionit pérkatés.

2. Kriteret e parashikuara né pikén 1 t€ kétij neni verifikohen nga njésia e vetéqeverisjes
vendore.

Neni 9
Refuzimi i ploté ose i pjesshém i kérkesés

1. Nése pas administrimit té€ informacionit nga ASHK-ja dhe Agjencia e Trajtimit t€ Pronave,
dhe verifikimit té kushteve té lidhura me tokén e me subjektin sipas kétij ligji, bashkia konstaton
se sipérfagja e pércaktuar né planin e rilevimit, né térésiné e saj, nuk pérmbush njérin pre;
kushteve té pércaktuara né nenin 8 té kétij ligii apo se nga dokumentacioni ka prova ose
informacion se subjekti nuk plotéson kushtet, sipas kuptimit té shkronjés “c”, té nenit 3 té kétij
ligji, ajo i kthen pérgjigje subjektit kérkues duke e informuar até pér pamundésiné e vijimit té
procedurés sé njohjes si “posedues jopronar” sipas kétij ligji.

2. Pérjashtimisht, nése vetém njé pjesé e sipérfages sé planit té rilevimit nuk pérmbush
kushtet, bashkia i kérkon subjektit té shprehet brenda 30 (tridhjeté) ditéve nése éshté dakord me
vijimin e procedurés vetém pér pjesén e mbetur, sipas planit té ri té rilevimit té€ hartuar nga veté
bashkia apo té porositur prej saj. Nése subjekti nuk shprehet brenda kétij afati, prezumohet se ai
ka refuzuar vijimin e procedurés pér pjesén e mbetur.

Neni 10
Afishimi dhe miratimi nga késhilli bashkiak

1. Pas pérfundimit té procedurés sé pércaktuar né nenin 9 té kétij ligji, pér pasurité apo pjesét
e tyre q¢é pérmbushin kushtet, bashkia kryen njoftimin me afishim publik pér 45 (dyzet e pesé)
dité né ambientet e saj, né€ njé vend tjetér publik brenda territorit té zonés, si dhe né fagen zyrtare
t€ saj té internetit. Afishimi pérmban listén e subjekteve me sipérfaqet respektive, pérshkrimin e
vendndodhjes sé tyre dhe shogérohet nga planet e rilevimit pérkatése.

2. Nése gjaté afishimit publik paraqgiten pretendime nga té treté pér pronésiné mbi pasuring, té
mbéshtetur né dokumentacion fitimi pronésie, qofté edhe té paregjistruar né regjistrat e pasurive
t¢ paluajtshme apo paraqgiten prova, apo informacion prej tyre pér faktin se subjekti nuk
pérmbush kushtet sipas shkronjés “c”, té nenit 3 té kétij ligji, bashkia i kthen pérgjigje subjektit
kérkues, duke e informuar até pér pamundésiné e vijimit té procedurés sé njohjes si “posedues
jopronar” sipas kétij ligji. Pérjashtimisht, nése vetém njé pjesé e sipérfaqes sé planit té rilevimit
pretendohet nga té tretét apo pér té paraqiten prova/indicie se nuk éshté ushtruar posedimi sipas
kushteve té kétij ligji, bashkia 1 kérkon subjektit té shprehet brenda 30 (tridhjeté) ditéve nése



éshté dakord me vijimin e procedurés vetém pér pjesén e mbetur, sipas planit té ri té rilevimit té
hartuar nga veté bashkia apo té porositur prej saj. Nése subjekti nuk shprehet brenda kétij afati,
prezumohet se ai ka refuzuar vijimin e procedurés pér pjesén e mbetur. Nuk pengojné vijimin e
procedurés pretendimet e té tretéve, té cilat nuk bazohen as né dokumentacion pronésie, as né
dokumentacion qé tregon rrethana t€ lidhura me cilésité qé duhet té plotésojé “pronari
joposedues”, sipas pérkufizimit né shkronjén “c”, té€ nenit 3 té kétij ligji.

3. Pas pérfundimit té afatit t€ njoftimit pérmes afishimit publik, bashkia harton listén e
subjekteve qé kérkojné té njihen si “posedues jopronaré” dhe planrilevimet e sipérfageve
pérkatése, té cilat i paragiten pér miratim késhillit bashkiak, brenda 30 (tridhjeté) ditéve nga
pérfundimi i afatit t€ njoftimit pérmes afishimit publik. Késhilli bashkiak shprehet brenda 20
(njézet) ditéve nga dérgimi i dokumentacionit. Pas miratimit té listés sé poseduesve jopronaré,
bashkia ose poseduesi jopronar paraqgesin kérkesé né ASHK, né pérputhje me parashikimet e
legjislacionit né fuqi pér kadastrén, pér pasqyrimin e poseduesit jopronar né kartelén e secilés
prej pasurive.

4. NEé rastet e subjekteve qé paraqesin rishtazi kérkesé pér njohjen si “posedues jopronaré”,

bashkia harton lista té reja ose dokumentacionin individual pér njé subjekt, nése éshté rasti, duke
ndjekur té njéjtat procedura té parashikuara né kété kre.

KREU III
KALIMI I PRONESISE, ZHVILLIMI DHE LEHTESITE

Neni 11
Miratimi i lejes s€ zhvillimit nga autoritetet e zhvillimit té territorit

1. Poseduesi jopronar, 1 njohur si i tillé me vendim té késhillit bashkiak, emri 1 té cilit figuron
né kartelén e pasurisé sé paluajtshme shtetérore, pavarésisht faktit se nuk ka fituar ende titullin e
pronésisé mbi sipérfagen, ka té drejté té€ paraqesé kérkesén pér marrjen e lejes sé zhvillimit pér té
apo pér njé pjesé té saj, duke iu drejtuar Agjencisé sé Zhvillimit té Territorit.

2. Pér rastet e parashikuara né kété ligj, miratohet leja e zhvillimit, pavarésisht nése sipérfaqja
gjendet né zonén pér té cilén nuk ka ende dokumente té miratuara té planifikimit té territorit ose
kur, edhe nése ka té tilla, ato nuk parashikojné kryerjen e ndértimeve, sipas destinacionit té
kérkuar. Vlerésimi i kérkesés pér leje zhvillimi béhet né bazé té projektit paraprak té veprés, qé
synohet té ndértohet nga veté poseduesi apo nga investitori qé ka lidhur marréveshje me té, 1 cili
1 bashkélidhet kérkesés pér leje zhvillimi.

Pavarésisht parashikimeve té legjislacionit né fuqi pér planifikimin dhe zhvillimin e territorit,
autoriteti kompetent pér miratimin e lejes sé zhvillimit né kéto rrethana éshté Késhilli Kombétar
1 Territorit dhe Ujit (né vijim KKTU).

3. Sipérfaget qé trajtohen sipas parashikimeve té kétij ligji i nénshtrohen né ¢do rast miratimit
té lejes zhvillimit, sipas parashikimeve té kétij neni. Pér kéto sipérfage nuk zbatohen rastet e
pérjashtimit nga detyrimi pér marrjen e lejes s€ zhvillimit t€ parashikuara nga legjislacioni pér
planifikimin dhe zhvillimin e territorit.

4. Kérkesa shqyrtohet né pérputhje me parashikimet e legjislacionit pér planifikimin dhe
zhvillimin e territorit, me pérjashtim té kushtit pér pasjen e titullit t€ pronésisé, si dhe té ¢éshtjeve
qé rregullohen posagérisht nga ky ligj, té cilat nuk pengojné miratimin e lejes sé zhvillimit pér
qéllimet e kétij ligji. N¢é rastet kur éshté pajisur me leje zhvillimi vetém pér njé pjesé té sipérfages
pér té cilén éshté njohur si posedues jopronar, ky i fundit ka t€ drejté té paraqesé rishtas kérkesa
pér leje zhvillimi pér pjesét e mbetura.

Neni 12
Kérkesa pér blerje né ministrisé pérgjegjése



1. Pas martjes sé€ lejes sé zhvillimit, poseduesi jopronar ka té drejté té€ paraqesé né ministriné
pérgjegjése pér ekonominé kérkesén pér blerjen e sipérfaqes sé pérfshiré né lejen e zhvillimit, me
vlerén simbolike 1 (njé) euro té€ shoqéruar me:

a) vendimin e késhillit bashkiak pér njohjen si posedues jopronar;

b) projektin e zhvillimit té veprés, té€ shoqéruar nga vendimi pér lejen e zhvillimit;

¢) marréveshjen e lidhur me investitorin, né rast se nuk do ta zhvillojé veté sipérfagen.

2. Ministria pérgjegjése pér ekonominé, bazuar né dokumentacionin e pikés 1 té kétij neni,
kryen shqyrtimin e kérkesés brenda 30 (tridhjeté) ditéve nga paraqitja e saj dhe e njofton
subjektin pér pranueshmériné ose jo té kérkesés. Né rast mosplotésimi té kushteve t€ mésipérme,
informon né ményré té arsyetuar kérkuesin pér shkaget e mospranimit.

3. Procedurat e kalimit té pronésisé sipas kétij ligji kryhen né ¢do rast vetém pér até pjesé té
sipérfaqes qé pérfshihet né gjurmén e lejes sé zhvillimit. Pér pjesét e tjera té sipérfaqes pér té
cilén subjekti éshté njohur si posedues jopronar, té cilat nuk 1 nénshtrohen zhvillimit, subjekti
ruan té drejtén pér té kérkuar njohjen si pronar sipas parashikimeve té Kodit Civil, nése plotéson
kushtet e parashikuara né t€ apo kur t’i plotésojé kéto kushte.

Neni 13
Kontrata e shitjes

1. Né rast pranimi té kérkesés, ministria pérgjegjése pér ekonominé fton poseduesin jopronar
pér lidhjen e kontratés sé shitjes me kusht, me vlerén simbolike 1 (njé) euro, ku kushti konsiston
né marrjen e certifikatés sé pérdorimit.

2. Kontrata e shitjes me kusht regjistrohet né pérputhje me rregullat e legjislacionit pér
kadastrén. Kalimi 1 pronésisé mbi sipérfagen pasqyrohet né regjistrin e pasurive té paluajtshme
vetém pas plotésimit té kushtit.

3. Ministria pérgjegjése pér ekonominé pas njoftimit té autoritetit kompetent pér kontrollin e
zhvillimit ka té drejté ta zgjidhé kontratén né ményré té njéanshme nése pas kalimit té 3 (tre)
vietéve nga lidhja e saj nuk kané nisur ende punimet pér ndértimin e veprés. Zgjidhja e
njéanshme e kontratés pasqyrohet né regjistrin e pasurive té paluajtshme.

Neni 14
Leja e ndértimit

1. Pas regjistrimit té kontratés s¢ shitjes, pronari dhe investitori, qé ka lidhur marréveshje me
té, kané té drejté té aplikojné pérkatésisht pér pajisjen me leje ndértimi pér pjesén e sipérfages né
posedim pér té cilén éshté lidhur kontrata, né pérputhje me parashikimet e kétij ligji dhe té
legjislacionit né fuqi pér planifikimin dhe zhvillimin e territorit, pér aq sa kéto té fundit nuk bien
né kundérshtim me kété ligj. Leja e ndértimit miratohet nga KKTU-ja.

2. Né rast se gjaté shqyrtimit té€ kérkesés pér leje ndértimi rezulton se sipérfagja ose projekti
pér té cilin kérkohet miratimi i késaj lejeje, éshté mé e vogél nga ajo pér té cilén éshté lidhur
kontrata, pezullohet miratimi i lejes sé ndértimit deri né ndryshimin e kontratés. Né kété rast,
ministria pérgjegjése pér ekonominé lidh kontratén ndryshuese vetém pér sipérfagen pér té cilén
éshté kérkuar miratimi i lejes sé ndértimit.

3. Autoriteti kompetent pér kontrollin e zhvillimit té territorit monitoron zbatimin e lejes sé
ndértimit dhe informon ministriné pérgjegjése pér ekonominé. Leja e ndértimit e humbet
vlefshmériné e saj nése punimet pér veprén nuk nisin brenda 2 (dy) vjetéve nga miratimi i saj.

Neni 15
Lehtésité



1. Subjektet, qé pérfitojné pronésiné mbi sipérfaqet sipas kétij ligji e qé realizojné projektin
dhe ushtrojné aktivitetin e deklaruar prej tyre, pérfitojné pér njé periudhé 10-vjecare:

a) pérjashtim nga taksa e ndikimit né infrastrukturé;

b) pérjashtim nga taksa e pasurive té paluajtshme;

¢) pérjashtim nga TVSH-ja;

¢) pérjashtim nga tatimi mbi té ardhurat.

2. Né c¢do rast, lehtésité, sipas pikés 1 té kétij neni, nuk mund té pérfitohen nga mé tepér se sa
500 (peséqind) subjekte, qé kané fituar pronésiné sipas kétij ligji né té gjithé territorin e vendit.
Né rast se numri 1 pérgjithshém i kérkesave té kalimit té pronésisé e tejkalon kété shifér, ndiget
parimi i “t€ parit né kohé”, né raport me momentin e paraqitjes sé kérkesés sé kalimit té
pronésisé, duke hequr nga rendi mé pas edhe rastet e kérkesave qé nuk procedohen dot pér
shkak té mosplotésimit té kushteve té tjera té kétij ligji.

3. Rregullat dhe procedurat pér ményrén e pérfitimit té lehtésive sipas kétij neni pércaktohen
me udhézim té ministrit pérgjegjés pér financat.

KREU IV
DISPOZITA TE FUNDIT

Nenit 16
E drejta e ankimit

Kundér vendimeve administrative té nxjerra nga organet kompetente né kuadér dhe sipas
pércaktimeve té kétij ligji, individét, si dhe personat fiziké dhe/ose juridiké t€ interesuar, brenda
30 ditéve mund té ushtrojné ankim administrativ prané institucionit qé ka marré vendimin né
pérputhje me parashikimet e Kodit té Procedurave Administrative, si dhe mé tej ankim gjyqésor
sipas rregullave té ligjit pér gjykatat administrative dhe gjykimin e mosmarréveshjeve
administrative.

Neni 17
Aktet nénligjore

1. Ngarkohet ministri pérgjegjés pér pushtetin vendor dhe ministri pérgjegjés pér financat gé,
brenda 6 muajve nga hyrja né fuqi e kétij ligji, té€ miratojné udhézimet pér dokumentacionin dhe
procedurén e shpalljes sé zonés prioritare té zhvillimit, si dhe pér ményrén e pérfitimit té
lehtésive, sipas neneve 4 dhe 15 té kétij ligji.

2. Ngarkohen kryetarét e bashkive qé brenda 6 muajve nga hyrja né fuqi e kétij ligji té
miratojné udhézimin pér ményrén e paraqgitjes sé¢ aplikimit dhe procedurave té brendshme
administrative pér zbatimin sipas nenit 6 té kétij ligji.

Neni 18
Hyrja né fuqi
Ky ligj hyn né fuqi 15 dité pas botimit né Fletoren Zyrtare.
Miratuar né datén 13.3.2025.

KRYETARE
Elisa Spiropali



